( Pepe Vaamonde Grupo:

A súa forza en directo trasmítese tamén no traballo de estudio feito por Pepe Vaamonde Grupo durante a gravación do seu terceiro traballo discográfico Introterra. Un claro síntoma do que pretende a banda co mesmo: afondar nas raíces do seu xeito de entender a música galega. Para elo, o grupo montou 11 temas cos que resumir, de xeito conciso, o que é a traxectoria e o estilo da propia formación. Hai temas tradicionais, temas de composición propia, temas cantados,…un resumo do que ten sido a evolución da banda nestes últimos 8 anos pero ollando, de xeito claro, cara ás raíces da mesma.
Así, despois do recoñecemento acadado cos seus dous traballos discográficos anteriores, Aviouga e Onde nace o vento, neste terceiro álbum a formación realizou unha nova aposta pola calidade que, unida ao seu particular xeito de entender a música, pode marcar un punto de inflexión no mundo da música Folk Galega.

Ademais de cos músicos de Pepe Vaamonde Grupo, IntroTerra contou tamén na súa gravación coa colaboración de diversos artistas convidados pola banda que aportaron moitas cousas ao resultado final deste novo traballo discográfico da formación galega. Entre eles hai que destacar o cantante Javier Feijoo “Chisco”, o batería Carlos Bastón, as cantantes María Vidal, Iria Cobos e Ana Rosa Vidal, o trompetista Abraham Cupeiro ou o gaiteiro Brais Monxardín que, neste novo traballo de Pepe Vaamonde Grupo, demostra a súa calidade tamén como pianista.
( Gaiteiros de Lisboa:

Gaiteiros de Lisboa contan cun total de cinco discos ás súas costas: Invasións Bárbaras (1995), Bocas do Inferno (1997), Dançachamas (2000), Macaréu (2002) e Sátiro (2006). Deron concertos por toda a xeografía española, dende Galicia a Andalucía sen esquencer as illas. Ao longo destes anos o grupo ten realizado moitos concertos e outros traballos con artistas e agrupacións como Sergo Godinho no album “O irmao do meio”, Adiafa en “Está o balho armado”, Vozes da Radio “Mapa do Coraçao”, e con grupos galegos como Leilía, Xouteira ou Treixadura con quen realiza o proxecto “Ponte nas Ondas”.



Pepe Vaamonde Grupo é, ante todo, unha formación folk pensada para o directo.


 A calidade como instrumentistas de cada un dos seus compoñentes xunto coa forza emocional das súas composicións forman un cocktail que os convirte nunha das bandas de folk máis interesantes do momento.


�











O grupo formouse en 1991, sendo actualmente composto por Carlos Guerreiro, José Manuel David, José Salgueiro, Pedro Calado, Paulo Marinho, Pedro Casares e Rui Vaz.





Todos eles contan cunha gran traxectoria no mundo da música con colaboracións en proxectos doutros grupos e autores consagrados no mundo da Música Tradicional, do Rock, do Jazz, da Música Clásica e da Música Antiga.











